
       Ӛткен сессияда жемісті жұмыс жүргізілді. Атап айтқанда, Парламенттің 

екінші сессиясында 102 заң қабылданды. Оның ішінде қоғамдық бақылауға, 

адам саудасына қарсы күреске қатысты заңдар бар. Сондай-ақ ғылым және 

технология саясатын, жылу энергетикасын, басқа да мәселелерді реттейтін 

заңдар күшіне енді. 

        Әлеуметтік салаға, әсіресе, балаларды қорғау ісіне айрықша көңіл 

бөлінді. Ұлттық қордан балалардың есепшотына қаржы аударуға қатысты заң 

қабылданды. Балаларды құмар ойынға тартқандар әкімшілік заң бойынша 

жазаға тартылатын болды. Кәмелетке толмаған балаларға зорлық-зомбылық 

кӛрсеткені үшін берілетін жаза қатаңдады. Балалардың қауіпсіздігін 

қамтамасыз етуге, әйелдер мен балаларға қатысты қылмыстың алдын алуға 

арналған заң қабылданды. 

      Қазір кӛптеген азаматтың мойнында  

бірнеше несие бар екені жасырын емес. 

 Бұл – өте өзекті мәселе, қоғамдық қатер 

 десек те болады. Сондықтан осы бағытта 

 арнайы заңдар қабылданды 



     Азаматтардың бойында жаңа әдеттер, дағдылар қалыптасып, жаңа 

қҧндылықтар орнығуда. Саяси және қоғамдық болмысымыз, 

менталитетіміз және мәдени кодымыз ӛзгере бастады. 

      Бір   сӛзбен айтсақ, Әділетті Қазақстан қҧрылып жатыр. Мҧның бәрі, 

ең алдымен, халықтың қалауымен жасалуда. Сондықтан біз алған бетімізден 

қайтпаймыз, бағытымыздан таймаймыз. Бҥгін біз алға қойған жоспарымызды 

пысықтап, мақсаттарымызды айқындаймыз. 

      Қазір жер жҥзінде геосаяси текетірестер белең алып тҧр. Соған 

қарамастан Қазақстан бейбіт әрі эволюциялық жолмен дамып келе жатыр. 

      Біз дамудың жаңа бағдарын белгіледік. Экономиканы әртараптандыру 

ісіне тың серпін бердік. Инфляция баяулады, яғни былтырғы ең жоғарғы 

деңгейден 2,5 есе тӛмендеді.  

Еліміздің халықаралық резерві 100 миллиард 

 доллардан асты. Ӛңдеу ӛнеркәсібі тау-кен  

саласымен салыстырғанда жылдам ӛсіп жатыр. 

 



  Біз осы қарқынды жоғалтпауымыз керек. Бҧған 

дейін жасалған қолайлы жағдайды тиімді пайдаланып, 

жаңа инвестициялық кезеңді бастауымыз қажет. 

     Ҥкімет және әкімдер экономиканың қҧрылымын 

ӛзгертуге баса назар аударуға тиіс. Еліміздің тҧрақты 

дамуына мҥмкіндік беретін жаңа тетіктерді қарастырған 

жӛн. Басты мақсат – азаматтардың табысын арттыру. 

Жҧмысты дҧрыс ҥйлестіре білсек, бҧл – қолдан келетін 

шаруа. 

     Экономика ӛскен сайын әлеуметтік теңсіздік азайып, 

орта тап кҥшейе тҥсуі керек. Сонда ғана біз еліміздің 

әлеуетін кҥшейте аламыз. Ол ҥшін кез келген істің басты 

ӛлшемі тиімділік болуға тиіс. Яғни, әрбір шешім, әрбір 

жоба ең алдымен елге пайдалы болуы қажет. 
 



АЛДАҒЫ ЖҦМЫСТЫҢ НАҚТЫ 

БАҒЫТТАРЫ  



БІРІНШІ. АҚША-НЕСИЕ САЯСАТЫ МЕН ФИСКАЛДЫ 

САЯСАТТЫҢ АРАСЫНДАҒЫ ҤЙЛЕСІМСІЗДІКТІ ЖОЮ 

ҚАЖЕТ. 

 

 Қазір нақты секторға несие әлі де ойдағыдай берілмей 

жатқанын ашық айтуымыз керек. Шағын және орта бизнесті 

жеткілікті қаржыландыру мәселесі де шешімін тапқан жоқ. 

Бҧл жағдай еліміздегі іскерлік ортаның белсенділігіне, 

экономиканың тҧрақтылығына және дәйекті дамуына кедергі 

келтіріп отыр. Ҥкімет пен Ҧлттық Банк бірлесіп, осыған 

қатысты оңтайлы шешімдер ойластыруы керек. Банктердің  

экономикаға кӛбірек қаржы қҧюына жағдай жасау қажет. 

 



      Бізге Банктер туралы жаңа заң қажет. Бҧл қҧжатта экономикалық 

белсенділікті қолдау және финтех саласын қарқынды дамыту сияқты 

ӛзекті мәселелер шешімін табуы керек. Қазір қолданып жҥрген заң 

шамамен 30 жыл бҧрын қабылданған. Ол кезде заман да мҥлде басқа 

болды. 

      Ашығын айтуымыз керек, бізде республикалық бюджеттің кіріс бӛлігі 

орындалмай жатыр. Бҧл – бҧрынғы және қазіргі Ҥкімет жҧмысындағы 

ҥлкен олқылық. Мҧндай жағдай жиі қайталанса, тҥптеп келгенде, 

еліміздің дамуын тежейді. Сондықтан оған жол бермеу қажет. Бюджет 

қаржысын тиімді пайдаланып, оның 

  шығыс бӛлігін шектеп, қатаң  

 бақылауда ҧстаған жӛн. Ҥкімет Ҧлттық 

  Банкпен бірлесіп, осы мәселеге қатысты 

  нақты шаралар қабылдауға тиіс. 

 



    Ҧлттық қордың рӛліне жеке тоқталайын. 

Қордың қаражатын, ең алдымен, мемлекет мҥддесі 

ҥшін, яғни еліміздің стратегиялық мақсаттарын 

жҥзеге асыру ҥшін пайдалану қажет. Ҧлттық қор 

шетелдік қаржы институттарына қызмет етпеуі 

керек. Ҧлттық қор – ҧзақ мерзімге арналған 

макроэкономикалық тҧрақтылықты қамтамасыз 

ететін аса маңызды қҧрал. Сондықтан оны тиімді 

басқару қажет. 

    Тҧтынушыларға арналған қызметтер мен сауда-

саттықтың мҥмкіндіктері толық пайдаланылса, 

экономиканы дамыту, салық тҥсімдерін 

арттыру және халықты жҧмыспен қамту 

шаралары тезірек нәтиже береді. 

       Фискалды реформа табысты болсын десек, 

салықтық әкімшілендіру ісін жаппай цифрландыру 

керек. Сыбайлас жемқорлыққа қатысты сын-

қатерлерді барынша азайтып, салық саласындағы 

ҥдерістердің ашық болуын қамтамасыз ету ҥшін 

оны тезірек электронды форматқа кӛшірген абзал. 

 

 



     Салықтық әкімшілендіру ісінде жазалау тәсілінен де бас тартқан 

абзал. Мәжбҥрлеу шараларын қолданбай-ақ, хабарлама жіберу 

арқылы ӛндірілетін салық берешегінің жоғарғы шегін кӛтеруге 

болады деп ойлаймын. Ал салық берешегі осы шектен асып кетсе, 

қарыз сомасы аясында ғана шектеу қойылуға тиіс. Яғни, 

борышкердің банктегі есеп-шоты толық бҧғатталмайды. 

Берешек сомасы тым кӛп болған жағдайда, кепілге мҥлік 

қоюды талап етпей, қарызды бӛліп тӛлеуге мҥмкіндік берген жӛн. 

      Жоспарға сай тексеру тәсілінен біржола бас тартуға тырысу 

керек. Ол ҥшін қатерлердің алдын алу жҥйесін жетілдіру қажет. 

     Ҥкімет пен Парламентке жаңа Салық кодексінің жобасына 

қатысты жан-жақты талқылау жҥргізуді тапсырамын. 

     Кӛлеңкелі экономика ҥлесінің жоғары деңгейде қалуы қаржы 

саласындағы ахуалды ушықтырып тҧр. Оны айтарлықтай 

тӛмендету ҥшін мҧқият ойластырылған жан-жақты шаралар 

қабылдаған жӛн. Атап айтқанда, шекарадағы кеден бекеттеріне 

қатысты барлық жҧмысты тез арада аяқтау қажет. Сондай-ақ 

сыртқы сауда операцияларынан тҥсетін кірістің басқа елдерге 

заңсыз ӛтіп кетуіне жол бермеу керек. 
 



 

 

 

ЕКІНШІ. ИНВЕСТИЦИЯЛЫҚ АХУАЛДЫ ЖӘНЕ 

БИЗНЕС ЖҤРГІЗУГЕ ҚАЖЕТТІ ЖАҒДАЙДЫ 

ЖАҚСАРТУ ЖОЛЫНДА ҤЗДІКСІЗ ЖҦМЫС ІСТЕУ 

МАҢЫЗДЫ. 

 

 



     Дҥние жҥзінде инвестицияға талас ӛршіп тҧрған 

кезде елге қаржы тарту ҥшін «дәл осы жерде және 

дәл қазір» қағидасы бойынша шешім қабылдау 

– ең қажет шара. Сондықтан Ҥкімет жанындағы 

Инвестиция штабына ауқымды қҧзырет берілді. 

Бҧл қадам металды терең ӛңдеу, мҧнай-газ-кӛмір 

химиясы, туризм, энергетика және машина 

жасау сияқты маңызды салалардағы жобаларды 

жҥзеге асыру қарқынын арттыруға жол ашты. 

     Экономикаға салынған тікелей инвестиция 

кӛлемін азайтып алмау ҥшін осы бағыттағы 

жҧмысты кҥшейту керек. Кейбір әкімдер мен 

министрлер инвестор тарту ісіне жӛнді 

атсалыспай отырғанын атап ӛткім келеді. 

Ҥкімет бҧл шаруаны ретке келтіруге тиіс. 
 



    2029 жылға қарай орта бизнестің ел 

экономикасындағы ҥлесі 15 пайызға жетуі керек. Бҧл – 

Ҥкіметтің алдында тҧрған маңызды міндет. Қазір бҧл 

кӛрсеткіш – 7 пайыз шамасында. Жыл басында мен орта 

бизнесті қолдау ҥшін нақты шешімдер қабылдау жӛнінде 

тапсырма бердім. Яғни, жан-жақты шаралар қолға алынуы 

керек еді. Алайда, іс жҥзінде әлі дайын емес. 

      Әр кәсіпкер қолдаудың қандай тҥрі бар екенін және 

оған қалай қол жеткізе алатынын еш қиындықсыз біліп 

отыруы қажет. Сонда шағын бизнес орта бизнес санатына 

ӛтуге мҥдделі болады. Бізде қазір қолдау шараларының 100-

ден астам тҥрі бар. Бҧдан білікті маманның ӛзі шатасуы 

мҥмкін. Сондықтан мемлекеттік қолдау шараларының 

қаншалықты тиімді екенін мҧқият тексеріп шығу керек. 



   Азаматтар, әсіресе, ауыл тҧрғындары заңды тҥрде табысты жҧмыс 

істеп, болашағының қамын ӛзі ойлауы  керек. Оларды осыған 

ынталандыру – мемлекеттің басты міндетінің бірі. 

     Былтыр «Ауыл аманаты» жобасы басталды. Жалпы нәтижесі жаман 

емес. Енді осы жоба аясында тағы бір жаңа тәсілді, яғни «тауар 

несиесін» беру мәселесін қарастыру қажет. 

    Ауыл тҧрғындарына ӛз ӛнімдерін ӛңдеуге және сатуға мҥмкіндік 

беретін инфрақҧрылым қҧру ӛте маңызды. 

     Әр ауданда азаматтарға тҥрлі ауыл шаруашылығы дақылдарын ӛсіруді 

ҥйрететін орталық ашу қажет. Осындай жоба «Amanat» партиясының 

бастамасымен Жамбыл облысы Меркі ауданында жҥзеге асырылды. 

Ҥкімет пен әкімдер бҧл тәжірибені басқа да аймақтарға таратуды 

ойластыруы керек.  



ҤШІНШІ. ЕЛІМІЗДІҢ ӚНЕРКӘСІП ӘЛЕУЕТІН 

ТОЛЫҚ ПАЙДАЛАНУ ҤШІН ЖАН-ЖАҚТЫ 

ШАРАЛАР ҚАБЫЛДАУ ҚАЖЕТ. 

 



Үкімет 17 ірі жобаның тізімін жасады. 

Онда терең ӛңдеу тәсілін меңгеруге басымдық берілген. 

Ӛз шикізатымыз бен құрал-жабдықтарымызды барынша 

пайдалану, ірі кәсіпорындарға жапсарлас ӛндірістер ашу 

маңызды. 

Жалпы, аймақтардың ӛсіп-ӛркендеуіне жол ашатын жаңа ӛндіріс 

орындарын барынша дамыту керек. 

Биыл арнайы Жарлықпен Алатау қаласы құрылғанын білесіздер. 

Бұл қала қарқынды дамитын, инновация кеңінен қолданылатын 

әрі білікті мамандар жұмыс істейтін орынға айналуы қажет. Үкімет 

онда жайлы ӛмір сүріп, табысты еңбек етуге, инвестиция салуға 

қолайлы жағдай жасауға тиіс. 

Мұнай-газ-химия саласын одан әрі дамыту – маңызды міндет. 

 

 



       Ҥкіметке Жаңаӛзендегі, Қашағандағы және 

Қарашығанақтағы газ ӛңдеу кәсіпорындарының қҧрылысын 

тездетуді тапсырамын. Бҧл – басты міндет. 

       Осы саланы табысты дамыту ҥшін инвестицияның 

қайтарымын қамтамасыз ететін пәрменді ынталандыру 

шараларын қысқа мерзімде қабылдау, соның ішінде ақылға 

сыйымды тарифтер мен кӛтерме бағаларды белгілеу керек. 

     Газ кеніштеріне геологиялық барлау жасау ҥшін жаңа 

инвестиция тарту тҧрғысынан алғанда бҧл шаралар ӛте 

маңызды. Әйтпесе, экономиканы қажетті кӛлемде газбен 

қамтамасыз ету мҥмкін емес.  





 



Назарларыңызға рақмет! 


